      
ԱՄՓՈՓԱԹԵՐԹ
«Ներդրումային  ծրագրին  հավանություն  տալու,  «Ֆլորա-1» սահմանափակ պատասխանատվությամբ ընկերությանը կառուցապատման իրավունքով հողամաս տրամադրելուն համաձայնություն տալու մասին»  ՀՀ կառավարության որոշման նախագծի վերաբերյալ ստացված դիտողությունների և առաջարկությունների
	1.  ՀՀ ֆինանսների նախարարություն
	08.07.2025թ․

	
	№01/9-1/15398-2025

	Ուսումնասիրելով Ձեր 02.07.2025թ-ի N ԴԽ/14.1/22396-2025 գրությամբ ներկայացված` «Ներդրումային  ծրագրին  հավանություն  տալու,  «Ֆլորա-1» սահմանափակ պատասխա​նատվությամբ ընկերությանը կառուցապատման իրավունքով հողամաս տրամադրելուն համաձայնություն տալու մասին» ՀՀ կառավարության որոշման նախագիծը` հայտնում ենք հետևյալը.

Նախագծի 2-րդ կետով նախատեսվում է hամաձայնություն տալ Երևանի քաղաքապետին՝ Երևան համայնքի Մոսկովյան փողոց 4 (0.047752 հա), Աբովյան փողոց 36/2 (0.05905 հա), Աբովյան փողոց 36/3 (0.027412 հա) և Իսահակյան փողոց 1/3 (0.035914 հա) հասցեներում գտնվող, սեփականության իրավունքով «ՕՐԻԵՆԹ ԿԱՖԵ» ՍՊԸ-ին պատկանող շինությունները քանդելուց և դրանց նկատմամբ գրանցված իրավունքը դադարեցնելուց հետո, Երևան համայնքի Կենտրոն վարչական շրջանի տարածքում գտնվող՝ Երիտասարդության զբոսայգու 3-րդ հատվածում գտնվող 703.6քմ մակերեսով հողամասը (այսուհետ՝ Հողամաս) առանց մրցույթի, 35 տարի ժամկետով, կառուցապատման իրավունքով, Ծրագրով նախատեսված հասարակական նպատակային նշանակության գերժամանակակից ճարտարապետական լուծումներով շինության կառուցման նպատակով «ՖԼՈՐԱ-1» ՍՊԸ-ին (Կառուցապատողին) տրամադրելուն՝ համաձայն Երևանի քաղաքապետի կողմից հաստատված հատակագծի։

Այս կապակցությամբ անհրաժեշտ ենք համարում նշել, որ թե Նախագծում, թե Նախագծին կից հիմնավորման մեջ բացահայտված չէ վերջինիս սոցիալական ազդեցությունը, մասնավորապես, թե ինչ շինություն է նախատեսվում կառուցել և ներդրումային ծրագրի իրականացումը սոցիալական ինչ նշանակություն կարող է ունենալ: Հետևաբար, առաջարկում ենք Նախագիծը և այն հիմնավորող տեղեկանքը լրացնել նշված տեղեկատվությամբ:

Միաժամանակ, առաջարկում ենք հողամասն առանց մրցույթի, կառուցապատման իրավունքով տրամադրելու փոխարեն քննարկել հողամասը Կառուցապատողին վարձակալությամբ տրամադրելու տարբերակը:

	 Չի ընդունվել

Ներկայացված նախագիծը իրենից ներկայացնում է ներդրումային նախագիծ, որով արդիականացվում և բարեկարգվում է Օղակաձև զբոսայգու 3-րդ հատվածը, այն սոցիալական ուղղվածություն չունի: Արդյունքում, քննարկվող հատվածում առկա խառն ու անկանոն կառուցապատումը փոխարինվելու է գերժամանակակից ճարտարապետական լուծումներով:

Հողամասը կառուցապատողին վարձակալության իրավունքով տրամադրվելու դեպքում հնարավոր չի լինելու իրականացնել շինարարական աշխատանքներ, քանի որ համաձայն հողային օրենսգրքի 46-րդ հոդվածի՝  արգելվում է պետական կամ համայնքային սեփականություն  հանդիսացող հողամասերը կառուցապատման նպատակով վարձակալության կամ անհատույց օգտագործման իրավունքով տրամադրելը, բացառությամբ սույն օրենսգրքի 63.1-ին հոդվածով սահմանված կամ «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագրով (ծրագրերով) սահմանված դեպքերի:


	 

	2.  Քաղաքաշինության կոմիտե

	15.07.2025

	
	№01/18.1/11273-2025

	«Ֆլորա-1» սահմանափակ պատասխանատվությամբ ընկերությանն առանց մրցույթի կառուցապատման իրավունքով հողամաս տրամադրելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն առաջարկում է, այգու վերակառուցման և կանաչապատման աշխատանքների համար սահմանված 36 ամիսն վերանայել սահմանելով առավելագույնը 18 ամիս, ինչպես նաև Նախագծով սահմանել այգու վերակառուցման աշխատանքների նկատմամբ մոնիթորինգային խմբի հսկողական գործառույթներ՝ հասարակական կազմակերպությունների ներգրավմամբ և կազմակերպել այգու վերակառուցման մրցութային գործընթաց և ընտրել լավագույն ճարտարապետական լուծումը։ 

Նախագծով ներկայացված կատարման ենթակա աշխատանքների նկարագրական հատվածը չի արտահայտում գործող նորմատիվատեխնիկական փաստաթղթերի արդի պահանջների ամբողջականությունը։ 

Նախագծի 4-րդ կետի 2-րդ ենթակետը անհրաժեշտ է լրամշակել՝ հաշվի առնելով Երևանի քաղաքապետարանի սեփական լիազորությունների կատարման պարտադիր պահանջը, որն ամրագրված է <Տեղական ինքնակառավարման մարմինների մասին> ՀՀ օրենքով:

        Նախագծանախահաշվային փաստաթղթերի մշակման ընթացքում անհրաժեշտ ենք համարում ղեկավարվել ստորև ներկայացվող նորմատիվ իրավական ակտերի պարտադիր պահանջներով, մասնավորապես․
· ՀՀՇՆ 30-01-2023 «Քաղաքաշինություն. Քաղաքային և գյուղական բնակավայրերի հատակագծում և կառուցապատում» շինարարական նորմեր, 

· ՀՀՇՆ 22-01-2024 «Շինարարական կլիմայաբանություն» շինարարական նորմեր, 

· ՀՀՇՆ 20.04-2020 «Երկրաշարժադիմացկուն շինարարություն. Նախագծման նորմեր» շինարարական նորմեր,

· ՀՀՇՆ 52-01-«Բետոնե և երկաթբետոնե կոնստրուկցիաներ» շինարարական նորմեր,

· ՀՀՇՆ 53-01-2020 «Պողպատե կոնստրուկցիաներ» շինարարական նորմեր,

· ՀՀՇՆ 31-03-2020 «Հասարակական շենքեր և շինություններ» շինարարական նորմեր,

· ՀՀՇՆ 13-03-2022 «Կրող և պատող կոնստրուկցիաներ» շինարարական նորմեր,

· ՀՀՇՆ 20-05-2022 «Շինարարական կոնստրուկցիաների պաշտպանությունը կոռոզիայից» շինարարական նորմեր,

· ՀՀՇՆ 20-02-2024 «Բեռնվածքներ և ազդեցություններ» շինարարական նորմեր,

· ՀՀՇՆ IV-11.07.01-2006 «Շենքերի և շինությունների մատչելիությունը բնակչության սակավաշարժուն խմբերի համար» շինարարական նորմեր,

· ՀՀՇՆ 31-03.02-2022 «Հայաստանի Հանրապետության քաղաքացիական պաշտպանության պաշտպանական կառույցներ» շինարարական նորմեր,

· ՀՀՇՆ 31-04-2022 «Տանիքներ և տանիքածածկեր» շինարարական նորմեր,

· ՀՀՇՆ 31-04.05-2023 «Հատակներ» շինարարական նորմեր,

· ՀՀՇՆ 24-01-2016 «Շենքերի ջերմային պաշտպանություն» շինարարական նորմեր,

· ՀՀՇՆ 21-01-2014 «Շենքերի և շինությունների հրդեհային անվտանգություն» շինարարական նորմեր,

· ՀՀՇՆ 40-01.01-2014 «Շենքերի ներքին ջրամատակարարում և ջրահեռացում» շինարարական նորմեր,

· ՀՀՇՆ 40-01.02-2020 «Ջրամատակարարում. Արտաքին ցանցեր և կառուցվածքներ» շինարարական նորմեր,

· ՀՀՇՆ 40-01.03-2022 «Կոյուղի. Արտաքին ցանցեր և կառուցվածքներ» շինարարական նորմեր,

· ՀՀՇՆ IV-12.02.01-2004 «Ջեռուցում, օդափոխում և օդի լավորակում» շինարարական նորմեր,

· ՀՀՇՆ 42-01-2023 «Գազաբաշխիչ համակարգեր» շինարարական նորմեր,

· ՀՀՇՆ 22-03-2017 «Արհեստական և բնական լուսավորում» շինարարական նորմեր,

· ՀՀՇՆ 43-01-2025 «Բնակելի և հասարակական շենքերի էլեկտրասարքավորանք. Նախագծման նորմեր» շինարարական նորմեր,
· ՀՀՇՆ 21-01.01-2024 «Շենքերի և շինությունների հակահրդեհային պաշտպանության համակարգեր. Ավտոմատ հրդեհաշիջման և հրդեհային ազդանշանման կայանքներ. Նախագծման նորմեր շինարարական նորմեր,

· ՀՀՇՆ 13-02-2022 «Անվտանգության տեխնիկան շինարարությունում» շինարարական նորմեր,

· ՀՀՇՆ 30-02-2022 «Տարածքի բարեկարգում» շինարարական նորմեր,

· ՀՀ քաղաքաշինության կոմիտեի նախագահի 2020 թվականի դեկտեմբերի 29-ի «Հայաստանի Հանրապետության մարզերի համայնքներում (այդ թվում բնակավայրերում) ոչ տարանցիկ, տեղական նշանակության ավտոմոբիլային և ներհամայնքային ճանապարհների ու փողոցների երթևեկելի մասի և մայթերի սալարկման, խճապատման և բարեկարգման աշխատանքների կատարման մեթոդական ուղեցույցը հաստատելու մասին» N105-Ն հրաման,

· ՀՀ կառավարությանն առընթեր քաղաքաշինության պետական կոմիտեի նախագահի 2017 թվականի սեպտեմբերի 11-ի N128-Ն հրաման,

· ՀՀ ԿԱ քաղաքաշինության պետական կոմիտեի նախագահի 2018 թվականի ապրիլի 5-ի «Բնակչության սակավաշարժ խմբերի և հաշմանդամություն ունեցող անձանց համար շենքերի և շինությունների մատչելիության ապահովման նախագծման կանոնների հավաքածուին հավանություն տալու մասին» N 43-Ա հրաման,

· ՀՀ կառավարության 2015 թվականի մարտի 19-ի «ՀՀ կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և ՀՀ կառավարության մի շարք որոշումներ ուժը կորցրած ճանաչելու մասին» N596-Ն որոշում,

· ՀՀ կառավարության 2006 թվականի փետրվարի 16-ի «Հաշմանդամների և բնակչության սակավաշարժուն խմբերի համար սոցիալական, տրանսպորտային և ինժեներական ենթակառուցվածքների մատչելիության ապահովման կարգը հաստատելու մասին» N 392-Ն որոշում։ 

Նախագծային փաստաթղթերը մշակելիս անհրաժեշտ է զերծ մնալ ՀՀ տարածքում չգործող կամ ուժը կորցրած նորմատիվ փաստաթղթերի կիրառումից և դա հաշվի առնել նախագծային փաստաթղթերը հաստատելիս:
	 Ընդունվել է մասնակի

Նախագծի կազմը և բովանդակությունը համապատասխանեցվել է ՀՀ կառավարությանն առընթեր քաղաքաշինության պետական կոմիտեի նախագահի 11.09.2017թ. «Բնակելի, հասարակական, արտադրական շենքերի և շինությունների նախագծային փաստաթղթերի կազմը և բովանդակուփթյունը սահմանող կանոնները և ՀՀ քաղաքաշինության նախարարի 29.11.2006թ. հ.273-Ն հրամանն ուժը կորցրած ճանաչելու մասին» հ.128-Ն հրամանով հաստատված դրույթներին:

Ներկայացվող ճարտարապետահատակագծային առաջադրանքի մեջ կատարվել է համապատասխան փոփոխություն:

Համաձայն նախագծի՝ հասարակական նշանակության շինությունը ՀՀ կառավարության 19.03.2015թ. հ.596-Ն որոշման հ.4 հավելվածի դրույթների հանդիսանում է բարձր ռիսկայնության օբյեկտ IV կատեգորիայի, ինչի արդյունքում առաջադրանքի գործողության ժամկետը սահմանվել է մինչև 3 տարի:
	 

	3. Կադաստրի կոմիտե
	10.07.2025

	
	№ ՍԹ/13234-2025

	«Ներդրումային  ծրագրին  հավանություն  տալու,  «Ֆլորա-1» սահմանափակ պատասխանատվությամբ ընկերությանը կառուցապատման իրավունքով հողամաս տրամադրելուն համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

   Նախագծի 3-րդ կետի 7-րդ ենթակետով նախատեսվում է 703.6 քմ մակերեսով հողամասի կառուցապատման իրավունքի տրամադրման մասին պայմանագրի միակողմանի լուծման վերաբերյալ դրույթ, մինչդեռ տեղեկացնում ենք, որ պայմանագիրը միակողմանի լուծելն ինքնին հիմք չէ վերջինիս հիման վրա գրանցված գույքային իրավունքի դադարման պետական գրանցում իրականացնելու համար։ Նշվածից ելնելով՝ անհրաժեշտ է Նախագծի նույն ենթակետում անդրադառնալ նաև «Գույքի նկատմամբ իրավունքների պետական գրանցման մասին» օրենքի 35-րդ հոդվածի 3-րդ մասով սահմանված իրավունքի դադարման համար նախատեսված հիմքերին։

   Բացի այդ՝ առաջարկում ենք Նախագծում նշված հողամասերի մակերեսները համապատասխանեցնել Նախագծին կից ներկայացված գլխավոր հատակագծի տվյալներին, ինչպես նաև Նախագծի N 2 հավելվածում ներառել կառուցապատման իրավունքով տրամադրվող հողամասի շրջադարձային կետերի կոորդինատները՝ WGS-84 (ARMREF 02) ազգային գեոդեզիական կոորդինատային համակարգով:
	     Ընդունվել է մասնակի

 Պայմանագիրը միակողմանի լուծվելու է որոշմամբ սահմանված հիմնական պայմանները խախտելու պարագայում, որն իրականացվելու է  դատական կարգով:

  Կցվում է կառուցապատման իրավունքով տրամադրվող հողամասի շրջադարձային կետերի կոորդինատները՝ WGS-84 (ARMREF 02) ազգային գեոդեզիական կոորդինատային համակարգով:
	

	4.  ՀՀ Շրջակա միջավայրի նախարարություն
	07.07.2025թ.

	
	№ 1/02.5/7686-2025

	Ի պատասխան Ձեր 2025 թվականի հուլիսի 2-ի NԴԽ/14.1/22396 գրության՝ հայտնում եմ, որ շրջակա միջավայրի նախարարությունը «Ներդրումային  ծրագրին  հավանություն տալու, «Ֆլորա-1» սահմանափակ պատասխանատվությամբ ընկերությանը կառուցապատման իրավունքով հողամաս տրամադրելուն համաձայնություն տալու մասին» Կառավարության որոշման նախագծի վերաբերյալ դիտողություններ և առաջարկություններ չունի։

	  Ընդունվել է

	5. ՀՀ կրթության, գիտության, մշակույթի և սպորտի նախարարություն
	09․07․2025

	
	№ 01/20.1/21874-2025

	«Ներդրումային  ծրագրին  հավանություն  տալու,  «Ֆլորա-1» սահմանափակ պատասխանատվությամբ ընկերությանը կառուցապատման իրավունքով հողամաս տրամադրելուն համաձայնություն տալու մասին» Հայաստանի Հանրապետության կառավարության որոշման նախագծի (այսուհետև՝ Նախագիծ) վերաբերյալ հայտնում եմ, որ հարցը քննարկվել է ՀՀ կրթության, գիտության, մշակույթի և սպորտի նախարարությանը (այսուհետև՝ Նախարարություն) կից գիտամեթոդական խորհրդի՝ սույն թվականի մարտի 28-ին տեղի ունեցած 4-րդ նիստում և որոշվել է նախագիծը լրամշակել, ուստի առաջարկում եմ կառույցի ծավալները վերանայել և Նախագծի լրամշակված տարբերակը ներկայացնել Նախարարություն՝ Նախարարությանը կից գիտամեթոդական խորհրդի քննարկմանը ներկայացնելու նպատակով:

Միաժամանակ՝ հաշվի առնելով այն հանգամանքը, որ ներկայացված ներդրումային ծրագրի մաս հանդիսացող բարեկարգման և հասարակական շինության էսքիզային նախագծի համաձայն կառուցվելիք հասարակական նպատակային նշանակության շինությունը հարակից է «Կամերային երաժշտության ազգային կենտրոն» պետական ոչ առևտրային կազմակերպությանը (այսուհետև՝ Կազմակերպություն), ուստի Նախարարությունն առաջարկում է կազմակերպել քննարկում՝ Նախարարության ներկայացուցչի, Կազմակերպության տնօրենի, «Ֆլորա-1» սահմանափակ պատասխանատվությամբ ընկերության և Տարածքային կառավարման ենթակառուցվածքների նախարարության ներկայացուցիչների մասնակցությամբ:

Քննարկման հիմնական նպատակն է ապահովել Նախագծի համապատասխանեցումը «Կամերային երաժշտության ազգային կենտրոն» պետական ոչ առևտրային կազմակերպության մշակութային առաքելությանը, ինչպես նաև կառուցվելիք հասարակական նպատակային նշանակության շինության տարածքի օգտագործումը կոնցեպտին համահունչ դարձնելը:

Ուստի Նախարարությանը կհայտնի իր դիրքորոշումը վերոգրյալ դիտարկումների հիման վրա լրամշակված Նախագիծ ներկայացնելուց հետո:
	Չի Ընդունվել

Նախագծի մշակման ժամանակ կիրառվել է ճարտարապետական մոտեցումներ, որտեղ առաջնային է եղել ներդաշնակությունը հարակից կամերային թատրոնի հետ՝ որպես պատմամշակութային արժեք ունեցող օբյեկտի, չնայած դրա գոտիավորումից դուրս լինելուն: Հարակից այգու բարեկարգումը, իր հերթին, կնպաստի տարածքի արդիականացմանը, հանգստյան գոտիների որակի բարձրացմանը և քաղաքացիների հարմարավետության ապահովմանը:

Ներկայացրած էսքիզային նախագիծը ստացել է հավանություն Երևանի քաղաքապետարանի քաղաքաշինական խորհրդի կողմից: 2025 թվականի մարտի 28-ին այն մանրամասն քննարկվել է ԿԳՄՍ նախարարության գիտամեթոդական խորհրդի 4-րդ նիստում, որտեղ ընկերության ճարտարապետական թիմը խորհրդին ներկայացրել է նախագծի բոլոր մանրամասները՝ հատուկ շեշտադրելով, որ այն լիովին դուրս է պատմամշակութային տարածքների կամ շինությունների գոտիավորումից: Այս հանգամանքն ինքնին բացառում է որևէ հնարավոր խնդրի առաջացումը:
	 

	6.  ՀՀ էկոնոմիկայի նախարարություն
	16․07․2025

	
	№ 01/15740-2025

	Ի պատասխան Ձեր 2025 թվականի հուլիսի 3-ի թիվ ԴԽ/14.1/22396-2025 գրության՝ «Ներդրումային  ծրագրին  հավանություն  տալու,  «Ֆլորա-1» սահմանափակ պատասխանատվությամբ ընկերությանը կառուցապատման իրավունքով հողամաս տրամադրելուն համաձայնություն տալու մասին»  Կառավարության որոշման նախագծի փաթեթի վերաբերյալ հայտնում ենք, որ Օղակաձև այգում նոր ներդրումային ծրագրերի իրականացման հարցում ՀՀ էկոնոմիկայի նախարարությունը ընդհանուր առմամբ առարկություններ չունի։

Միևնույն ժամանակ, կարծում ենք, որ հանրային նշանակության հողամասերի կառուցապատման իրավունքով տրամադրումը կարելի է դիտարկել մրցութային եղանակով, որի արդյունքում կարող են լինել առավել հետաքրքիր նախագծերի առաջարկներ։
	   Չի ընդունվել
	 

	7.  ՀՀ Արդարադատության նախարարություն
	15․07․2025

	
	№/27.2/31029-2025

	«Ներդրումային  ծրագրին  հավանություն  տալու,  «Ֆլորա-1» սահմանափակ պատասխանատվությամբ ընկերությանը կառուցապատման իրավունքով հողամաս տրամադրելուն համաձայնություն տալու մասին»  Կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝

 Անդրադարձ կատարելով Նախագծի հավելված N 2-ով նախատեսվող Օղակաձև այգու երրորդ կտորի մի մասի բարեկարգման և հասարակական շինության էսքիզային նախագիծում նախատեսված այն դրույթին, համաձայն որի «ՍԱՍ» սուպերմարկետի համապատասխան հատվածը  նախատեսվում է մեղմացնել և ներկել, գտնում ենք, որ վերջինս հստակեցման կարիք ունի, ելնելով այն հանգամանքից, որ վերոնշյալ տարածքն հանդիսանում է մասնավոր սեփականություն և այն կարող է տնօրինվել միայն վերակառուցվել միայն դրա սեփականատիրոջ կողմից կամ իր համաձայնությամբ, որի վերաբերյալ Նախագծին կից ներկայացված հիմնավորման մեջ, որևէ պարզաբանում առկա չէ։
	Ընդունվել է 

Նախագծին կցվել է «ՍԱՍ» սուպերմարկետի համաձայնությունը:
	 

	8.  ՀՀ վարչապետի աշխատակազմի իրավաբանական վարչություն
15․07․2025
№/27.2/31029-2025

	04․09․2025թ․

	
	       №02/16.32/28810-2025

	1. Նախագծի 1-ին կետով նախատեսվում է հավանության տալ Երիտասարդության զբոսայգու 3-րդ հատվածում գտնվող շուրջ 4360 քմ մակերեսով հողամասում «ՖԼՈՐԱ-1» ՍՊ ընկերության կողմից իրականացվող ներդրումային ծրագրին, մինչդեռ սույն նախագծով ներդրումային ծրագիր հաստատելը հիմնավորված չէ՝ նկատի ունենալով, որ նման պահանջ ՀՀ օրենսդրությամբ առկա չէ: Միևնույն ժամանակ հարկ է նշել, որ հողամասի կառուցապատման իրավունքի տրամադրման մասին պայմանագրի հիմնական պայմանները Կառավարության որոշմամբ արդեն իսկ արտացոլված են: Ինչ վերաբերում է պայմանագրի մյուս էական պայմաններին, որոնք որոշման մեջ նշված չեն, ապա դրանք նույնպես կարող են արտացոլվել սույն նախագծում:

	   Ընդունվել է մասամբ:
   Որոշման նախագծում և հավելվածներում նշվել են ներդրումային ծրագրի հիմնական պայմանները ու նկարագիրը:
    
	 

	2. Նախագծի 2-րդ կետում նշված չեն անշարժ գույքերի նկատմամբ իրավունքների պետական գրանցման վկայականների տվյալները, որի պարագայում հնարավոր չէ ապահովել դրանց նույնականացումը:
	  Ընդունվել է 
Նախագծում ներառվել են վկայականի տվյալները:
	

	3. Նախագծի 3-րդ կետով Երևանի քաղաքապետին առաջարկվում է Ընկերության հետ կնքել 703.6քմ մակերեսով հողամասի կառուցապատման իրավունքի տրամադրման մասին պայմանագիր, մինչդեռ պարզ չէ, թե ինչ հողամասի մասին է խոսքը:
	 Ընդունվել է 
Նախագծում հստակեցվել է հողամասի մակերեսը:
	

	4. Նախագծի 3-րդ կետի 1-ին ենթակետով առաջարկվում է NN 2 և 3 հավելվածներով հաստատել Էսքիզային նախագծեր, մինչդեռ հավելվածներն այդ տեսքով հաստատելու անհրաժեշտությունը հիմնավորված չէ՝ հաշվի առնելով դրանց բովանդակությունում առկա բազմաբնույթ տվյալները և նկարագրական ձևաչափը:
	 Չի ընդունվել
Կից ներկայացվող հավելվածներով նկարագրվում են կատարվելիք աշխատանքները
	

	5. Նախագծի 4-րդ կետի 1-ին և 3-րդ կետերով նախատեսված դրույթները կարգավորիչ նշանակություն չունեն:
	Ընդունվել է 
Նախագծում կատարվել են համապատասխան փոփոխություններ:
	

	6. Ներդրումային ծրագրի շրջանակներում նախատեսվում է կառուցել հասարակական նպատակային նշանակության շինություն, մինչդեռ նախագծից և կից ներկայացված փաստաթղթերից չի որոշակիացվում, թե կոնկրետ ինչ տեսակի շինության մասին է խոսքը, և ինչ նպատակներով է այն օգտագործվելու: 
	Ընդունվել է
Նոր ներկայացված դիմումով պարզաբանվել է շինության բնույթը:
	

	9.  ՀՀ վարչապետի աշխատակազմի  սոցիալական հարցերի վարչություն
15․07․2025
№/27.2/31029-2025
04․09․2025թ․
       №02/16.32/28810-2025

	04․09․2025թ․

	
	№02/16.32/28810-2025

	Նախագծի վերաբերյալ առաջարկում ենք քննարկել հետևյալ նկատառումները։

1.  Նախագծի 1-2-րդ կետերով նախատասվում է հավանության տալ Երիտասարդության զբոսայգու 3-րդ հատվածում գտնվող շուրջ 4360քմ մակերեսով հողամասում «ՖԼՈՐԱ-1» սահմանափակ պատասխանատվությամբ ընկերության կողմից իրականացվող ներդրումային ծրագրին և համաձայնություն տալ Երևանի քաղաքապետին՝ Երևան համայնքի Մոսկովյան փողոց 4, Աբովյան փողոց 36/2 , Աբովյան փողոց 36/3 և Իսահակյան փողոց 1/3  հասցեներում գտնվող, սեփականության իրավունքով «ՕՐԻԵՆԹ ԿԱՖԵ» սահմանափակ պատասխանատվությամբ ընկերությանը պատկանող շինությունները քանդելուց և դրանց նկատմամբ գրանցված իրավունքը դադարեցնելուց հետո, Երևան համայնքի Կենտրոն վարչական շրջանի տարածքում գտնվող՝ Երիտասարդության զբոսայգու 3-րդ հատվածում գտնվող 703.6քմ մակերեսով հողամասն առանց մրցույթի, 35 տարի ժամկետով, կառուցապատման իրավունքով, ծրագրով նախատեսված հասարակական նպատակային նշանակության շինության կառուցման նպատակով «ՖԼՈՐԱ-1» սահմանափակ պատասխանատվությամբ ընկերությանը տրամադրելուն՝ համաձայն Երևանի քաղաքապետի կողմից հաստատված հատակագծի։ Այդ կապակցությամբ հարկ է ի նկատի ունենալ, որ ՀՀ կառավարության 2004 թվականի հոկտեմբերի 7-ի N 1616-Ն որոշմամբ հաստատված Երևան քաղաքի պատմության և մշակույթի անշարժ հուշարձանների պետական ցուցակում ներառված են մի շարք հուշարձաններ, որոնց տեղը կամ հասցեն է նշված Օղակաձև զբոսայգին, միաժամանակ նախագծի փաթեթում ներկայացված ճարտարապետահատակագծային առաջադրանքի նախագծի համաձայն նախագծվող 703.6քմ հողամասը գտնվում է Երևան քաղաքի պատմության և մշակույթի անշարժ հուշարձանների պահպանության գոտում։ Հաշվի առնելով վերոգրյալը, կարծում ենք, որ նախագծում անհրաժեշտ է նախատեսել համապատասխան կարգավորումներ առ այն, որ նախագծով նախատեսվող կառուցապատման և տարածքի բարեկարգման  աշխատանքներն իրականացվելու են «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի, ինչպես նաև ՀՀ կառավարության 2002 թվականի ապրիլի 20-ի N 438 որոշման պահանջների պահպանմամբ։
2. 
	Ընդունվել է:
Նախագծում ավելացվել է համապատասխան դրույթ:
	 

	2. Առաջարկում ենք նախագիծը ևս մեկ անգամ քննարկել ԿԳՄՍ նախարարության (այսուհետ՝ նախարարություն)  հետ՝ հաշվի առնելով նախագծի ամփոփաթերթում ներկայացված նախարարության մտահոգությունները նախագծի կապակցությամբ և նախագծով առաջարկվող աշխատանքներն իրականացնել նախարարությանը կից գիտամեթոդական խորհրդի դրական դիրքորոշման առկայությամբ։

	Ընդունվել է 
Նախագծին կցվել է նախարարության համաձայնությունը:
	


	10.  ՀՀ վարչապետի աշխատակազմի  ֆինանսական վարչություն

	04․09․2025թ․

	
	№02/16.32/28810-2025

	  Նախագծի վերաբերյալ առկա են հետևյալ դիտարկումները.

1. Նախագծի 1-ին կետով առաջարկվում է հավանություն տալ Երիտասարդության զբոսայգու 3-րդ հատվածում գտնվող շուրջ 4360 քմ մակերեսով հողամասում «ՖԼՈՐԱ-1» ՍՊԸ-ի կողմից իրականացվող ներդրումային ծրագրին (այսուհետ՝ Ծրագիր): Առաջարկում ենք Ծրագիրը ներկայացնել «ՖԼՈՐԱ-1» ՍՊԸ-ի կողմից ստորագրված և կնքված տարբերակով:
	  Ընդունվել է
  Կցվել է ընկերության կողմից հաստատված ծրագիրը:

	 

	2. Նախագծի 3-րդ կետի 6-րդ ենթակետով նախատեսվում է առաջարկել Երևանի քաղաքապետին, որոշումն ուժի մեջ մտնելուց և Տարածքում սեփականության իրավունքով «ՕՐԻԵՆԹ ԿԱՖԵ» սահմանափակ պատասխանատվությամբ ընկերությանը պատկանող շինությունները քանդելուց հետո, երկամսյա ժամկետում Ընկերության հետ կնքել 703.6 քմ հողամասի կառուցապատման իրավունքի տրամադրման մասին պայմանագիր՝ դրանում նախատեսելով, որ Պայմանագրի գործողության ողջ ժամկետում կատարված աշխատանքների մասին վեցամսյա պարբերականությամբ պետք ներկայացվել հաշվետվություններ: Առաջարկում ենք հստակեցնել, թե վերոնշյալ հաշվետվությունները պետական որ մարմնին պետք է ներկայացվեն:
	  Ընդունվել է 
   Նախագիծը լրամշակվել է:
	

	 3․ Առաջարկում ենք պարզաբանել, թե որքանով են արդեն իսկ կատարված ներդրումները վերաբերելի դեռևս կառավարության որոշմամբ հավանություն չստացած ներդրումային ծրագրին: Ինչպես նաև առաջարկում ենք ներդրումային ծրագիրը ձևակերպել հստակ, առանց ավելորդ տեղեկատվության ընդգրկման, միաժամանակ այդ տեղեկատվությունը անհրաժեշտության դեպքում ընդգրկելով նախագծի հիմնավորման մեջ:
	 Ընդունվել է 
 Ծրագրում և հավելվածներում կատարվել են փոփոխություններ:
	

	 4․ Նախագծի 2-րդ կետով նախատեսվում է Երիտասարդության զբոսայգու 3-րդ հատվածում գտնվող 703.6 քմ մակերեսով հողամասը առանց մրցույթի, 35 տարի ժամկետով, կառուցապատման իրավունքով, Ծրագրով նախատեսված հասարակական նպատակային նշանակության շինության կառուցման նպատակով տրամադրել «ՖԼՈՐԱ-1» ՍՊԸ-ին: Առաջարկում ենք հստակեցնել թե ինչ շինություն է նախատեսվում կառուցել և ինչ նպատակներով է այն օգտագործվելու:
	Ընդունվել է 
Նոր ներկայացված դիմումով պարզաբանվել է շինության բնույթը:
	

	 5․ Միաժամանակ առաջարկում ենք առաջնորդվել Վարչապետի աշխատակազմի 19.12.2025թ. թիվ 02/08.86/43837-2025 գրության պահանջով:
	  Ընդունվել է
 Կից ներկայացված ՀՀ կառավարության որոշման ընդունման հիմնավորման մեջ կատարվել է համապատասխան փոփոխություն:
	

	11.  Վարչապետի աշխատակազմ

տարածքային զարգացման և շրջակա միջավայրի հարցերի վարչություն

	04․09․2025թ․

	
	№02/16.32/28810-2025

	  Նախագծի վերաբերյալ առկա է հետևյալ նկատառումը.

1. Նախագծով նախատեսվում է Երևան համայնքի Կենտրոն վարչական շրջանի տարածքում գտնվող՝ Երիտասարդության զբոսայգու 3-րդ հատվածում գտնվող 703.6քմ մակերեսով հողամասը (այսուհետ՝ հողամաս) առանց մրցույթի, 35 տարի ժամկետով, կառուցապատման իրավունքով տրամադրել «ՖԼՈՐԱ-1» սահմանափակ պատասխանատվությամբ ընկերությանը: Մինչդեռ, նախագծի կարգավորումներից բացակայում է հողամասի տրամադրման համապատասխան վարձավճարի մասին կարգավորումները: Հարկ է նշել, որ համաձայն Հողային օրենսգրքի 48.1-ին հոդվածի 8-րդ մասի՝ «Պետական կամ համայնքային սեփականություն հանդիսացող հողերի կառուցապատման իրավունքի տարեկան վարձավճարի չափը չի կարող պակաս լինել անշարժ գույքի հարկի տարեկան դրույքաչափից»: Ուստի, գտնում ենք, որ այն լրացուցիչ վերանայման կարիք ունի:
	     Ընդունվել է 
    Հողամասերի վարձավճարի չափերը

    սահմանվում են Երևան քաղաքի ավագանու ամենամյա
    որոշումներով և այն պակաս չի կարող լինել
    անշարժ գույքի հարկի դրույքաչափից: Հողամասի վարձավճարի 

    չափը կսահմանվի Երևանի քաղաքապետի որոշմամբ:
    
	 

	
	

	
	

	
	  
	

	
	

	
	

	 
	

	
	

	
	

	
	

	
	

	
	
	 

	
	

	
	

	
	
	 

	
	

	
	

	
	


